
Pou Piblikasyon Imedya: 07/06/2018 GOUVENE ANDREW M. CUOMO

GOUVENE CUOMO ANONSE MEZI ESTRIK KONT FO KAT IDANTITE AK MOUN K
AP BWE ALKOL ANVAN LAJ LEGAL PANDAN SEZON KONSE DETE A

Anketé yo nan Depatman Veyikil Otomobil la fé 78 arestasyon depi mwadme

Jodi a, Gouvené Andrew M. Cuomo te anonse anketé yo nan Depatman Veyikil
Otomobil la (Department of Motor Vehicles, DMV) ansanm avek Otorite Like Eta a
(State Liquor Authority, SLA), Polis Pak Eta a (State Park Police) ak fos de 1od lokal yo
ap pran mezi estrik kont moun k ap bwe alkol anvan laj legal ak kont itilizasyon fo kat
idantite toupatou nan eta a. Depi mwadme, DMV fe 78 arestasyon pandan senk
envestigasyon nan kad kanpay Operasyon Prevansyon (Operation Prevent) li an, yon
efo kontini pou redui konsomasyon alkol anvan laj legal ki yon fwa anko ap pran zél
pandan sezon konsé dete a ap dewoule.

“‘Nan New York ou jwenn kék nan pi bon espas teyat ak konsé anplenné nan Nodes la,
epi le nou pran mezi estrik kont konpotman iresponsab, nou kapab garanti pa gen
danje pou moun ki pral nan konsé yo kélkeswa laj yo”, Gouvené Cuomo te deklare.
“‘Mwen ankouraje tout moun k ap reflechi sou achte bwason alkolik avék fo kat idantite
pou yo reflechi de fwa, poutet ajans fos de 10d yo nan New York ap kontinye pran mezi
estrik kont aktivite ilegal toupatou nan eta a.”

Pandan senk denye operasyon yo, yo te sezi fo kat idantite ki soti New York,
Pennsylvania, New Jersey, Rhode Island, lllinois, South Carolina, Connecticut,
Delaware, Maryland ak Ontario, Kanada.

Arestasyon yo te gen ladan:
Finger Lakes - 15 Arestasyon
« Nan dat 25 Me, anketé DMV yo te travay avek Lapolis Eta New York la nan
Somerton's Public House ak nan Dragonfly Tavern nan Rochester. Yo te arete
kenz moun poutét yo t ap sevi avek kat idantite ilisit pou eseye antre nan
etablisman an.
Long Island - 18 Arestasyon
e Nan dat 26 Me, anketé DMV yo ak Lapolis Ocean Beach te mennen Operasyon

Prevansyon nan The Sandbar, Bocce Beach Bar, Matthew's, CJ's, ak Houser's
nan Ocean Beach. Yo te arete dizuit moun epi konfiske 24 fo kat idantite.



Rejyon Lwes New York - 43 Arestasyon

e Nan dat 26 Me, manm biwo lokal DMV yo nan Rochester, Buffalo ak Utica te
travay avek Depatman Cherif Konte Genesee a pou mennen yon envestigasyon
Operasyon Prevansyon pandan péfomans 21 Savage ak Post Malone lan nan
lokal konse Darien Lake la. Yo te areste vennkat moun ki t al nan konseé ki potko
gen laj legal epi ki oswa te gen alkdl nan men yo oswa t ap eseye achte alkol
avek kat idantite ilisit epi yo te sezi 24 fo kat idantite.

« Nan dat 3 Jen, gen yon lot envestigasyon ki te fet nan kad Operasyon
Prevansyon an pandan pefomans Kendrick Lamar lan nan Darien Lake.
Detachman an te fé 19 arestasyon epi te sezi 19 kat idantite ilisit.

New York Santral - 2 Arestasyon

« Nan dat 5 Jen, pésonél DMV ki baze nan Syracuse la te travay avek Depatman
Cherif Konte Onondaga a pou mennen yon kanpay egzekisyon Operasyon
Prevansyon an nan St. Joseph's Health Amphitheater at Lakeview nan Geddes
pandan konse Dave Matthews Band lan. Yo te enkilpe de moun, youn poutét li t
ap sevi avek fo kat idantite epi l0t la poutet li t ap sévi avek kat idantite yon 10t
moun.

Ete sa a, ankete Operasyon Prevansyon yo pral kontinye cheche nan lokal tankou
Saratoga Performing Arts Center, Jones Beach, Canalside nan Buffalo, CMAC nan
Canandaigua, ak Lakeview Amphitheater nan Syracuse, epitou nan ot aktivite kote ap
siman gen moun ki poko gen laj pou bweé alkol ki pral nan konsé. Divizyon Anket sou
Teren (Division of Field Investigation) DMV a ap fé envestigasyon yo an patenarya
avek Otorite Like Eta a, Polis Pak New York la (New York State Park Police), ak ajans
lokal ki fe respekte 1od yo.

Ankete yo seévi avek aparey verifikasyon dokiman potab pou fé egzamen syantifik
dokiman yo gras a sous limyé blan, limyeé iltravyole, ak limye enfrawouj. Yo kapab
arete konsomaté ki gen mwens pase 21 an, yo kenbe k ap itilize fo kat idantite pou
achte alkol, epi li posib pou yo revoke lisans yo pou yon dire minimom 90 jou oswa rive
jiska yon lane.

Terri Egan, ki se Komisé Egzekitif Adjwen DMV ak Prezidan Pwovizwa Komite
Sekirite Sikilasyon Gouvéneé a (Governor’s Traffic Safety Committee), te deklare,
“Anketé nou yo byen fome nan detekte fo kat idantite, epi menm si sa ou genyen an
soti nan yon Iot eta oswa peyi sa p ap twonpe yo. Y ap travay seryezman pou anpeche
trajedi nan rete jén moun yo ki vle bwe anvan yo gen laj legal pou sa, epi ki gen
posibilite mete tét pa yo ak 16t moun an danje. N espere sa ap sevi kom avetisman epi
dekouraje konsomasyon alkol anvan laj legal, pou tout moun kapab pase yon ete san
danje ak agreyab”.

Vincent Bradley, ki se Prezidan Otorite Like Eta, te deklare, “SLA konsidere 1& ou
vann yon mine alkol se youn nan vyolasyon pi grav Lwa ABC a, epi nou pran
angajman kolabore avek DMV, Polis Eta a ak fos de lod lokal yo pou ede kenbe alkol
lwen men jén ki poko gen laj legal pandan sezon konsé dete sa a “.



David Page, ki se Chef Polis Pak Eta a, te deklare, “Sekirite vizité nou yo se pi gran
priyorite nou epi nou p ap tolere moun k ap konpwomet sekirite piblik nan bweé alkol
anvan laj legal, kondui pandan yo sou epi pran oswa gen sou yo dwog ilegal. Pandan
seri konsé dete yo, nan Polis Pak Eta New York la nou pa ka tann pou nou travay avek
kolaboraté nou yo nan fos de lod yo pou garanti vizité yo nan lokal konsé Pak Eta yo fé
yon eksperyans san danje ak agreyab”.

Operasyon Prevansyon an jwenn soutyen Komite Sekirite Sikilasyon Gouvene a, ki
kowodone aktivite sekirite sikilasyon nan New York epi bay ajans lokal yo, ajans eta yo
ak ajans ki pa gen bi fé pwofi yo fon sibvansyon federal pou sekirite otowout pou pwojé
amelyorasyon sekirite otowout ak rediksyon ka lanmo a blesi grav poutet aksidan.

